
Лач пырляште весела 
 
Кумданракын верым 
Шарыза гына. 
Лач пырляште веле 
Утыр весела. 
Чыладам мый таче 
Воктекем ӱжам. 
Лекса, ӱдыр-каче, 
Да илалшыжат. 
 
 Тӱп-тӱп, тӱбе-дӱб 
 Воштылал.  
 Ты-топ, тыбе-топ 
 Тавалтал. 
 Лач тӱшкаште, 
 Лач пырляште 
 Шӱм-чонланна сай пайрем. 
 
Ныжыл марий ӱдыр, 
Мӧр гай шыргыжал. 
Койышетым ужын, 
Тек волгалтше зал. 
Лек пырляшке, ушно, 
Колто тавалтен, 
Кажне еҥын шулдыр 
Кушшо ты кастен. 
 
 Тӱп-тӱп, тӱбе-дӱб 
 Воштылал. 
 Ты-топ, тыбе-топ 
 Тавалтал. 
 Лач тӱшкаште, 
 Лач пырляште 
 Шӱм-чонланна сай пайрем. 
 
Тыште, чынак, йӧнлӧ 
Палыме лияш. 
Тый ит шого ӧрын, 
Ушно-я, йолташ. 
Лывырте капетым, 
Тек шӱм-чон лушка. 
Вет эрла, палемыс, 
Кажныжын паша. 

